
Ghusrineshvara Shiva Stuti by Uddalaka

ઉદ્દાલકકૃતા ઘુસૃણેશ્વરશિવસ્તુતિઃ

પાર્વતી -
કુત્ર ક્ષેત્રમિદં શમ્ભો ત્રિનેત્રપ્રિયકારકમ્ ।
તત્ક્ષેત્રમહિમાપારકથાશ્રવણલાલસમ્॥ ૩૫॥
મમ ચિત્તમભૂદ્દેવ દયયા તદ્વદસ્વ મામ્ ।
શિવો ગૌરીવચઃ શ્રુત્વા તત્ક્ષેત્રં પ્રાહ શઙ્કરઃ॥ ૩૬॥
ઈશ્વરઃ -
ભીમરથ્યા ઉદગ્ભાગે ત્રિંશત્ક્રોશોપરિ   સ્થિતમ્ ।
શૂલપાતં સ્થિતં તીર્થં તત્રાસ્ત્યેવ શિવાલયઃ॥ ૩૭॥
શૂલપાતસરસ્તીરે તતાપ પરમં તપઃ ।
ઉદ્દાલકો મુનિર્નામ્ના જ્ઞાનાર્થં શઙ્કરસ્તદા॥ ૩૮॥
સમભ્યર્ચ્ય મહાદેવં બિલ્વપત્રૈર્મહેશ્વરમ્ ।
ઘુસૃણીશં મહાદેવં માં તુષ્ટાવ તદામ્બિકે ॥ ૩૯॥
ઉદ્દાલકઃ -
ઘુસૃણીશ મહેશ શઙ્કર પ્રણતામરભૂરુહ પ્રસીદ ।
દુરિતાપહ પાદપદ્મમાદ્યં ઘુસૃણારુણમાનતોઽસ્મિ નિત્યમ્॥ ૪૦॥
અરુણારુણવહ્નિસોમનેત્રં કરુણાશાલિ સુધાયુતાદ્યપાઙ્ગમ્  ।
દ્યુમણિપ્રભચારુદેહકાન્તિં  ઘુસૃણીશં નુ નતોઽસ્મિ દેવરાજમ્॥ ૪૧॥
વરુણાદ્યમરાર્ચિતાઙ્ઘ્રિયુગ્મં    વરુણાલયદૈત્યપૂજ્યપાદમ્ ।
ભગણાધિપશોભિતોરુમૌલિં  ઘુસૃણીશં નુ નતોઽસ્મિ દુઃખનાશમ્॥ ૪૨॥
કરુણાકર દેવ દીનબન્ધો સરણિં  દેહિ વિમુક્તિમાર્ગહેતૌ ।
કરણં વિનિવેશયાશુ તે પદાબ્જે ઘુસૃણીશાન નતોઽસ્મિ ભક્તિયુક્તઃ॥ ૪૩॥
મરણાવસરે ન કોઽપિ શમ્ભો વિનિવારક ઇત્યવૈમિ બુદ્ધ્યા ।

શરણં ચરણં શિવ ત્વદીયં ઘુસૃણીશાન નતોઽસ્મિ દુઃખનાશમ્॥ ૪૪॥
શૂલપાતસરસ્તીરે ઘુસૃણેશં મહેશ્વરમ્ ।
દૃષ્ટ્વા નત્વા ચ તલ્લિઙ્ગં  મુચ્યતે ભવબન્ધનાત્॥ ૧૨૪॥
ચન્દ્રોપેન્દ્રાદિવિબુધૈર્મુનિભિઃ પૂજિતઃ સદા ।
પ્રાતઃ સઙ્ગવમધ્યાહ્ને  દૃષ્ટ્વા તુ ઘુસૃણીશ્વરમ્॥ ૧૨૫॥
મહાઘસઙ્ઘૈર્મુક્તિશ્ચ  ભક્તિં  મયિ લભેત સઃ ।
ઇત્યેતદ્દેવિ તે પ્રોક્તં ઘુસૃણીશ્વરવૈભવમ્॥ ૧૨૬॥
શ્રૃણ્વન્પઠન્વા મનુજો મમ ભક્તિરતો ભવેત્ ।
તત્ર માં સમ્યગારાધ્ય વસન્તિ શિવતત્પરાઃ॥ ૧૨૭॥
તેષાં મદ્જ્ઞાનમખિલં દાતુમિચ્છાઽસ્તિ મે શિવે ।
જ્ઞાનં તલ્લભતે ગૌરિ ઘુસૃણીશ્વરપૂજનાત્॥ ૧૨૮॥
એકેન જન્મના મુક્તિર્ભવેદજ્ઞાનનાશિની॥ ૧૨૯॥
॥ ઇતિ શિવરહસ્યાન્તર્ગતે શિવપાર્વતીસંવાદે ઉદ્દાલકકૃતા ઘુસૃણેશ્વરશિવસ્તુતિઃ સમ્પૂર્ણા॥
-॥ શ્રીશિવરહસ્યમ્ । ભર્ગાખ્યઃ પઞ્ચમાંશઃ । અધ્યાયઃ ૧૯। ૩૫-૪૪, ૧૨૪-૧૨૯॥

- .. shrIshivarahasyam . bhargAkhyaH panchamAMshaH . adhyAyaH 19. 35-44, 124-129..

Notes:

Shiva describes to Parvati, the location of Ghusrneshwara Jyotirlinga being close to

Shulapata Sarastira near Bhimarathi river, and that the Kshetra is known as Shulapata

Tirtha. Uddalaka muni eulogizes Ghusrneshwara Shiva.

The shloka numbers are maintained per the source text.

